
൨൭൬
ധർമ്മസ്ഥീയം                        മൂന്നാമധികരണം
ശേഷമാണു വിഭാഗം ചെയ്യേണ്ടതു്.  അതിന്നു മുൻപു ഭാ
ഗിക്കുന്നതായാൽ അപ്രാപ്തവ്യവഹാരന്മാരായവർക്കുള്ള
അംശം അവർക്കു വ്യവഹാരപ്രാപ്തിവരുന്നതുവരെ ദേയവി
ശുദ്ധമായിട്ട് (ഋണബാധ്യതകൂടാതെകണ്ടു) മാതൃബന്ധു 
ക്കളുടെയോ ഗ്രാമവൃദ്ധന്മാരുടേയോ കയ്യിൽ സ്ഥാപിക്ക
ണം. പ്രോഷിതൻ(ദേശാന്തരം പോയവൻ)ആയവന്നു
ള്ള ഭാഗവും ഇങ്ങനെതന്നെ ചെയ്യണം. അസന്നിവിഷ്ട
ന്മാർ(വിവാഹം കഴിയാത്തവർ)ആയിട്ടുള്ളവർക്കു വിവാ
ഹം കഴിഞ്ഞവർക്കു വേണ്ടിവന്നേടത്തോളം നൈവേശനി
കം(വിവാഹച്ചെലവു്) നൽകണം . കന്യകമാർക്കു അ
പ്രകാരംതന്നെ പ്രാദാനികവും (പെണ്കൊടയ്ക്കുവേണ്ട ദ്ര
വ്യം)കൊടുക്കണം .

